
Tūkungá, Konga 2
Hili ha lēsoni ʻinisititiuti fekauʻaki mo e mali taʻengatá, naʻe fakatou ongoʻi ʻe Lui mo ʻEma ke na fakahoko ha 
ngaahi liliu pea falala lahi ange ki he ʻEikí. ʻI he taimi ʻoku aʻu atu ai ʻa Lui ki he kalasi ʻinisititiutí he uike hono 
hokó, ʻokú ne tangutu he tafaʻaki ʻo ʻEmá ʻo fakafeʻiloaki ange ia. Naʻá na hoko ko ha ongo kaungāmeʻa lelei ʻi 
he fakalau ʻa e taimí. ʻOkú na palani ha ngaahi ʻekitivitī lahi ke na lava ai ʻo feohi mo toe maheni ange. Hili ha 
taimi, ʻokú na feongoʻiʻaki ha ngaahi ongo mālohi.

Ka ʻoku ʻi ai ha ngaahi meʻa ʻoku tokanga ki ai ʻa ʻEma. ʻOku ʻi ai haʻane lisi ʻo e ngaahi ʻulungaanga ʻokú ne fie 
maʻu ʻi ha husepānití. ʻOku maʻu ʻe Lui ha konga lahi ʻo e ngaahi ʻulungaanga ko ʻení, kae ʻikai ko ia kotoa.

ʻOku kamata foki ke ongoʻi manavasiʻi ʻa Lui. ʻOkú ne ʻofa ʻia ʻEma, ka ʻi heʻene mamata ki he maumau e 
nofo- mali ʻa ʻene ongomātuʻá, ʻokú ne manavasiʻi naʻa fehālaaki ʻene fili malí. ʻOkú ne fakakaukauʻi fakalelei ʻa 
e meʻa kotoa pē kuó ne ako fekauʻaki mo ʻEma mei heʻena ngaahi fepōtalanoaʻakí mo e aʻusia fakatahá. ʻOkú ne 
ongoʻi ʻoku fenāpasi ʻena ngaahi taumuʻá pea ʻokú ne fie kole kia ʻEma ke na mali, ka ʻoku kei lahi pē ha ngaahi 
meʻa ʻoku ʻikai ke ne ʻilo. ʻOku lotua ʻe Lui ha fakaʻilonga ko ʻEma ʻa e fili totonú. Ka kuo teʻeki ai hoko ha meʻa.

• Fakakaukau ki he meʻa naʻá ke ako mei he konga 2 ʻo e naunau teuteú. Ko e hā ʻe lava ʻo tokoni kia ʻEma ʻi 
heʻene founga ki hono kumi hano malí? Ko e hā ha ngaahi palopalema te tau lava ʻo fehangahangai mo ia 
kapau ʻoku fuʻu maʻulalo pe fuʻu māʻolunga ʻetau ngaahi ʻamanaki ki ha taha ʻe lava ke hoko ko hato malí?

• Ko e hā ʻe ala tokoni ke mahino kia Lui ʻene manavasiʻí? Ko e hā ʻe ala tokoni ke mahino kiate ia ʻa hono maʻu 
ʻo e fakahaá? (Mahalo te ke fie vakaiʻi ʻa e konga tolu ʻo e naunau teuteú.)

• Ko e hā ha ngaahi ʻekitivitī pe aʻusia ʻe lava ʻo tokoni ki ha ongo meʻa ke na fakatupulaki ha vā 
fakakaungāmeʻa peá na feakoʻaki lahi ange ai kau ki hona ngaahi ʻulungāngá, tōʻongá, mo e ngaahi 
tuʻunga ʻulungaanga mahuʻingá? Ko e hā ha ʻulungaanga ʻe taha pe ua ʻo e Fakamoʻuí ʻokú ke ʻamanaki ke 
fakatupulaki ʻi hoʻo teuteu ki he nofo- malí pe ʻi he hokohoko atu hoʻo nofo- malí?




